Текст за видео обраќање на министерката за култура Ирена Стефоска на Биеналето во Венеција
Вам, кои во моментов сте и амбасадори на македонската култура и уметност претставувајќи нѐ на престижното Венециско биенале, ви пожелувам да бидете задоволни и да стекнете драгоцено искуство, а вашиот проект да привлече завидно внимание.
Погледот на креативниот свет во моментов е насочен токму кон Венеција. Македонскиот павилјон го краси вашата визија која, повторно ќе речам, убедена сум дека го дава одговорот на тематското прашање на ова биенале: „Како ќе живееме заедно?“.  
Впрочем, и главниот куратор на ова биенале, Хашим Саркис, ве повика токму вас, архитектите, и покрај политичките поделби и економската нееднаквост во светот, да обмислите простори во кои можеме да живееме заедно. 
Искрено жалам што не сум физички со вас, но ја имате сета моја поддршка. Впрочем, убавата вест од Венеција сте вие. Сега е вашиот момент.
Истовремено,  бидете им добри домаќини на сите посетители на македонскиот павилјон во престижната палата „Зорци“.
Ве поздравувам и ќе се видиме дома! 
